
MILLIY TARAQQIYOT 
G‘OYALARIDA JADID 
AYOLLARINING O‘RNI

Ergashova Mehriniso Husniddin qizi
Buxoro davlat pedagogika instituti
Pedagogika yo‘nalishi 1-bosqich magistranti

Annotatsiya: Mazkur maqolada jadidchilik harakati doirasida shakllangan milliy taraqqiyot g‘oyalari va ushbu jarayonda 
xotin-qizlarning tutgan o‘rni tahlil qilinadi. Jadidchilik muhitida ayollarning ta’lim olishi, kasbiy shakllanishi, ijtimoiy faolligi 
va milliy uyg‘onish jarayonidagi ishtiroki ilmiy jihatdan yoritiladi. Xususan, Dilorom Yusupova va Matluba Muhammadning 
hayot yo‘li hamda faoliyati misolida ayol ziyolilarning ma’rifat, kasbiy taraqqiyot va jamiyat rivojiga qo‘shgan hissasi ko‘rib 
chiqiladi. Shuningdek, jadidchilik g‘oyalarining xotin-qizlarning ijtimoiy mavqei, dunyoqarashi va intellektual faolligiga 
ta’siri baholanadi.

Kalit so‘zlar: jadidchilik, jadid ayollari, milliy taraqqiyot, milliy uyg‘onish, ma’rifatparvarlik, ayol ziyolilar, xotin-qizlar ta’limi, 
ijtimoiy faollik.
Abstract: This article analyzes the ideas of national development formed within the Jadid movement and the role of 
women in this process. Particular attention is given to women’s education, professional development, social activity, and 
participation in the process of national awakening within the Jadid intellectual environment. Through the life and activities 
of Dilorom Yusupova and Matluba Muhammad, the study examines the contribution of educated women to enlightenment, 
professional advancement, and social development. The article also evaluates the influence of Jadid ideas on women’s 
social status, worldview, and intellectual activity.

Key words: Jadidism, Jadid women, national development, national awakening, enlightenment, educated women, 
women’s education, social activity, modernization.
Аннотация: В данной статье анализируются идеи национального развития, сформировавшиеся в рамках джа-
дидского движения, а также роль женщин в данном процессе. Научно освещаются вопросы образования женщин, 
их профессионального становления, общественной активности и участия в процессе национального пробуждения 
в джадидской среде. На примере жизненного пути и деятельности Дилором Юсуповой и Матлубы Мухаммад 
рассматривается вклад женщин-интеллигентов в просвещение, профессиональное развитие и общественный 
прогресс. Особое внимание уделяется влиянию идей джадидизма на социальное положение, мировоззрение и 
интеллектуальную активность женщин.

Ключевые слова: джадидизм, женщины-джадиды, национальное развитие, национальное пробуждение, про-
светительство, женщины-интеллигенты, женское образование, общественная активность, модернизация.

KIRISH
XX asr boshlarida Turkistonda yuzaga kelgan jadidchilik harakati milliy uyg‘onish, ilm-ma’rifatni rivojlan-

tirish, zamonaviy ta’limni shakllantirish hamda jamiyatni taraqqiy ettirishga qaratilgan muhim ijtimoiy-ma’rifiy 
hodisa sifatida tarixda alohida o‘rin egallaydi. Jadidlar xalqning ma’naviy va intellektual salohiyatini yuksalti
rishni milliy taraqqiyotning muhim sharti sifatida baholaganlar. Mazkur jarayonda erkak ziyolilar bilan bir qatorda 
xotin-qizlarning ham ta’lim olishi, kasb egallashi, ijtimoiy hayotda faol ishtirok etishi va milliy o‘zlikni anglash 
g‘oyalarini targ‘ib qilishi muhim ahamiyat kasb etgan. Tadqiqotlarda jadid ayollarining milliy uyg‘onish, ma’rifiy 
yangilanish va madaniy taraqqiyot jarayonlaridagi ishtiroki alohida qayd etiladi.

Jadidchilik muhitida shakllangan ilg‘or ayollarning hayoti va faoliyati o‘sha davrda xotin-qizlarning jami-
yatdagi o‘rni o‘zgarib borayotganini ko‘rsatadi. Ana shunday ziyoli ayollardan biri Dilorom Yusupova bo‘lib, 
manbalarda u o‘zbek huquqshunoslik maktabi rivojiga hissa qo‘shgan ilk o‘zbek huquqshunos ayollaridan biri 
sifatida tilga olinadi. Uning zamonaviy kasbiy ta’lim yo‘lini tanlashi xotin-qizlarning ilm olishi va jamiyat hayotida 
faol ishtirok etish imkoniyatlari kengayib borayotganining muhim namunasi edi.

Shuningdek, Matluba Muhammad ma’rifatparvarlik, vatanparvarlik va milliy ozodlik g‘oyalarini o‘z faoli-
yatida namoyon etgan ilg‘or o‘zbek ayollaridan biri bo‘lgan. Jadid muallimi Nurmuhammad Dadamuhammedov 

oilasida voyaga yetgan Matluba Qo‘qon va Toshkentdagi bilim yurtlarida, keyinchalik Moskvadagi O‘zbek maorif 
institutida tahsil olgan. U Cho‘lpon singari ziyolilar ta’sirida shakllanib, vatanparvarlik ruhidagi she’rlari bilan 
tanilgan. Keyinchalik siyosiy qatag‘onga uchraganiga qaramay, oqlangach, tibbiyot sohasida faoliyat yuritib, 
xalq salomatligi yo‘lida xizmat qilgan.

Shu nuqtai nazardan, jadid ayollarining hayot yo‘li va ijtimoiy-ma’rifiy faoliyatini o‘rganish milliy taraqqiyot 
g‘oyalarining jamiyatda qanday namoyon bo‘lganini chuqurroq anglash imkonini beradi. Dilorom Yusupova va 
Matluba Muhammad faoliyati misolida ayollarning ilm-ma’rifat, kasbiy rivojlanish, milliy o‘zlik va jamiyat taraqqi-
yotiga qo‘shgan hissasini tahlil qilish mazkur mavzuning ilmiy ahamiyatini belgilaydi.

MAVZUGA OID ADABIYOTLAR SHARHI
Jadidchilik harakati va uning milliy taraqqiyotdagi ahamiyati o‘zbek hamda xorijiy tadqiqotchilar tomonidan 

turli yo‘nalishlarda o‘rganilgan. Mazkur masalani tadqiq etishda Begali Qosimovning jadidchilik va milliy 
uyg‘onish davriga bag‘ishlangan ilmiy ishlari alohida ahamiyatga ega. Olim jadidchilikni faqat adabiy yoki 
ma’rifiy hodisa sifatida emas, balki millat va Vatan manfaatlarini ko‘zlagan keng qamrovli yangilanish jarayoni 
sifatida baholaydi. Uning tadqiqotlarida milliy uyg‘onish davrini o‘rganishda tarix, adabiyot, pedagogika, falsafa, 
huquq va boshqa sohalarning o‘zaro hamkorligi zarurligi ta’kidlangan. Begali Qosimovning “Milliy uyg‘onish: 
jasorat, ma’rifat, fidoyilik” asari jadidchilikning g‘oyaviy asoslarini o‘rganishda muhim ilmiy manbalardan biri 
hisoblanadi.

Xorijiy tadqiqotlarda ham Markaziy Osiyo jadidchiligining mohiyati va modernizatsiya jarayonidagi o‘rni 
keng yoritilgan. Xususan, amerikalik tarixchi Adeeb Khalidning “The Politics of Muslim Cultural Reform: Jadi-
dism in Central Asia” asarida jadidchilik Rossiya imperiyasi hukmronligi sharoitidagi madaniy va ijtimoiy islo-
hotchilik harakati sifatida tahlil qilinadi. Muallif jadidlarning ta’lim, savodxonlik, matbuot va yangi tafakkurni 
shakllantirish orqali jamiyatni isloh qilishga intilganini ko‘rsatadi. Ushbu tadqiqot jadidchilikning milliy taraqqiyot 
bilan bog‘liq jihatlarini tarixiy va madaniy kontekstda tushunishda muhim nazariy asos vazifasini bajaradi.

Jadidchilik tarixida xotin-qizlarning ishtirokini o‘rganishga bag‘ishlangan tadqiqotlar esa so‘nggi yillarda 
faollashmoqda. Mazkur ishlarda ayollarning ta’lim olishi, kasb egallashi, ijtimoiy hayotga kirib kelishi va milliy 
uyg‘onish jarayonidagi ishtiroki jadidchilikning muhim tarkibiy qismi sifatida baholanadi. Jumladan, jadid ayol-
lari fenomeniga bag‘ishlangan zamonaviy tadqiqotlarda xotin-qizlar ma’rifatparvarligi milliy uyg‘onish, ijtimoiy 
modernizatsiya va ma’naviy transformatsiya jarayonlari bilan uzviy bog‘liq holda tahlil etilgan.

Dilorom Yusupova va Matluba Muhammadning hayoti hamda faoliyatiga oid ma’lumotlar jadid xotin-qizlari 
va ular ta’sirida shakllangan yangi ziyoli ayollar qatlamiga bag‘ishlangan ayrim ilmiy maqolalarda uchraydi. 
Xususan, L. Yusupovaning o‘zbek jadid xotin-qizlari taqdiriga bag‘ishlangan tadqiqotida Dilorom Yusupova va 
Matluba Muhammad boshqa ma’rifatparvar ayollar qatorida ko‘rib chiqilib, ularning ta’lim olishi, ijtimoiy hayot
dagi faoliyati hamda murakkab tarixiy sharoitdagi taqdiri yoritilgan. Shuningdek, ayol jadidlarning jadidchilik 
faoliyatidagi o‘rniga bag‘ishlangan tadqiqotda Matluba Muhammad va Dilorom Yusupova milliy uyg‘onish, ta’lim 
va madaniy yangilanish jarayoniga aloqador ayol ziyolilar sifatida tilga olinadi.

Mavjud ilmiy adabiyotlar tahlili jadidchilikning umumiy tarixi, uning ma’rifiy va milliy taraqqiyot g‘oyalari 
yetarlicha keng tadqiq etilganini, biroq xotin-qizlarning ushbu jarayondagi individual faoliyati alohida tadqiqot 
obyekti sifatida hali ham chuqurroq o‘rganishni talab qilishini ko‘rsatadi.

TADQIQOT METODOLOGIYASI
Mazkur tadqiqotning metodologik asosini tarixiylik, xolislik, tizimlilik va ilmiy izchillik tamoyillari tashkil etadi. 

Mavzuni yoritishda tarixiy-qiyosiy, biografik, manbashunoslik, retrospektiv hamda tahlil va sintez metodlaridan 
kompleks ravishda foydalanildi. Ushbu metodologik yondashuv jadidchilik harakati doirasida xotin-qizlarning 
ijtimoiy-ma’rifiy faolligi va milliy taraqqiyot jarayonidagi o‘rnini tarixiy kontekstda baholash imkonini berdi.

Tarixiy-qiyosiy metod asosida XX asr boshlarida Turkiston ijtimoiy-madaniy muhitida yuz bergan yangi-
lanish jarayonlari hamda xotin-qizlarning ta’lim, kasbiy faoliyat va ijtimoiy hayotga jalb etilishidagi o‘zgarishlar 
o‘zaro qiyoslandi. Mazkur yondashuv orqali tadqiqot obyekti sifatida tanlangan ayol ziyolilarning faoliyatidagi 
umumiy jihatlar bilan bir qatorda, ularning individual rivojlanish yo‘li va jamiyatdagi o‘rniga xos xususiyatlar 
aniqlashtirildi.

Biografik metod yordamida tadqiqot qahramonlarining hayot yo‘li, ta’lim jarayoni, kasbiy shakllanishi va 
ijtimoiy faoliyati muayyan tarixiy sharoit bilan bog‘liq holda o‘rganildi. Bunda individual taqdirlar orqali davrning 
ijtimoiy-siyosiy va ma’rifiy xususiyatlarini ochib berishga alohida e’tibor qaratildi. Retrospektiv yondashuv esa 
mazkur faoliyatning keyingi ijtimoiy va madaniy taraqqiyot jarayonlariga ta’sirini tarixiy izchillikda baholashga 
xizmat qildi.

Manbashunoslik tahlili doirasida mavzuga oid ilmiy adabiyotlar, maqolalar, biografik ma’lumotlar va mavjud 
tarixiy materiallar tanqidiy jihatdan ko‘rib chiqildi. Turli manbalarda keltirilgan ma’lumotlarni o‘zaro solishtirish 

orqali ularning mazmuniy uyg‘unligi, ilmiy ahamiyati hamda tadqiqot mavzusini yoritishdagi o‘rni belgilandi. Bu 
jarayonda ma’lumotlarning tarixiy kontekstga muvofiqligi va daliliy asoslanganligiga ustuvor ahamiyat berildi.

Tahlil va sintez metodlari yordamida jadidchilik g‘oyalari, xotin-qizlar ma’rifatparvarligi, kasbiy shakllanish 
va ijtimoiy faollik bilan bog‘liq ilmiy qarashlar umumlashtirildi. Natijada ayol ziyolilar faoliyati milliy uyg‘onish 
va modernizatsiya jarayonining tarkibiy qismi sifatida talqin qilinib, ularning jamiyatning intellektual, ma’rifiy va 
ijtimoiy taraqqiyotiga qo‘shgan hissasini tizimli ravishda baholashga imkon yaratildi.

TAHLIL VA NATIJALAR
Tadqiqot natijalari XX asr boshlaridagi milliy uyg‘onish va modernizatsiya jarayonlarida xotin-qizlarning 

ijtimoiy-ma’rifiy faolligi asta-sekin yangi mazmun kasb etganini ko‘rsatadi. Jadidchilik muhitida shakllangan 
ta’lim, ma’rifat va ijtimoiy yangilanish g‘oyalari ayollarning an’anaviy ijtimoiy mavqeini qayta ko‘rib chiqishga 
hamda ularning jamiyat hayotidagi ishtirokini kengaytirishga xizmat qilgan. Bu jarayon, avvalo, xotin-qizlarning 
zamonaviy ta’lim olishi, muayyan kasbiy yo‘nalishlarni egallashi va ijtimoiy faoliyatga kirib borishida namoyon 
bo‘lgan.

O‘rganilgan biografik materiallar ayol ziyolilarning shakllanishida oilaviy-ma’rifiy muhit, yangi usuldagi 
ta’lim va davrning ilg‘or ziyolilari bilan aloqalar muhim o‘rin tutganini ko‘rsatadi. Mazkur omillar ularning dunyo-
qarashida ma’rifat, milliy o‘zlik, kasbiy rivojlanish hamda jamiyat oldidagi mas’uliyat tushunchalarining shaklla-
nishiga ta’sir ko‘rsatgan. Shu jihatdan, ayollarning ta’lim olishi individual taraqqiyot vositasi bo‘libgina qolmay, 
balki milliy rivojlanishning muhim ijtimoiy omillaridan biri sifatida namoyon bo‘lgan.

Xususan, Dilorom Yusupovaning kasbiy shakllanishi ayollarning ilgari ular uchun cheklangan hisoblangan 
ijtimoiy va professional sohalarga kirib borish jarayonini aks ettiradi. Huquq sohasini egallashi xotin-qizlarning 
zamonaviy bilim va kasbiy malaka orqali davlat hamda jamiyat hayotida faol ishtirok etish imkoniyatlari kengayib 
borayotganini ko‘rsatadi. Ushbu holatni milliy taraqqiyot g‘oyalarining amaliy ko‘rinishlaridan biri sifatida baho-
lash mumkin, chunki jadidchilik mafkurasida jamiyatning yangilanishi bevosita ta’limli va faol inson omili bilan 
bog‘langan edi.

Matluba Muhammad faoliyati esa mazkur jarayonning ma’rifiy, ijodiy va ijtimoiy jihatlarini namoyon etadi. 
Uning ta’lim olishi, vatanparvarlik ruhidagi qarashlari va jamiyat hayotidagi faoliyati yangi shakllanayotgan 
ziyoli ayol obrazining muhim xususiyatlarini ochib beradi. Ayniqsa, uning hayot yo‘lida ta’lim, milliy ong va ijti-
moiy mas’uliyatning uyg‘unlashuvi kuzatiladi. Bu esa ayollarning milliy uyg‘onish jarayonidagi ishtirokini faqat 
maishiy yoki oilaviy doira bilan cheklab bo‘lmasligini ko‘rsatadi.

Qiyosiy tahlil natijasida o‘rganilgan ikki hayot yo‘lida umumiy va farqli jihatlar aniqlandi. Umumiy jihat sifa-
tida ularning zamonaviy ta’limga intilishi, kasbiy va intellektual rivojlanishga e’tibor qaratishi hamda ijtimoiy 
faollikka moyilligini ko‘rsatish mumkin. Farqli jihatlar esa faoliyat yo‘nalishlarida namoyon bo‘ladi: biri huquqiy-
professional sohada, ikkinchisi esa ma’rifiy, ijodiy va keyinchalik kasbiy faoliyat doirasida o‘zini namoyon etgan. 
Bu holat milliy taraqqiyot g‘oyalarining xotin-qizlar hayotida turli shakllarda aks etganini tasdiqlaydi.

Muhokama natijalari shuni ko‘rsatadiki, mazkur ayol ziyolilarni faqat alohida biografik shaxslar sifatida 
emas, balki o‘z davridagi kengroq ijtimoiy transformatsiyaning vakillari sifatida talqin qilish maqsadga muvofiqdir. 
Ularning hayot yo‘li xotin-qizlarning ta’lim, kasb va ijtimoiy mavqei borasidagi imkoniyatlari kengayib borayotgan 
murakkab tarixiy jarayonni aks ettiradi. Shu bilan birga, mavjud manbalarda ularning faoliyati bir xil darajada 
yoritilmagan: ayrim shaxslar haqida batafsil biografik ma’lumotlar mavjud bo‘lsa, boshqalari haqida ma’lumot
lar qisqa va fragmentar xarakterga ega. Bu esa mavzuni keyingi tadqiqotlarda arxiv hujjatlari, davriy matbuot 
materiallari va biografik manbalar asosida yanada chuqur o‘rganish zarurligini ko‘rsatadi.

XULOSA VA TAKLIFLAR
Xulosa qilib ta’kidlash lozimki, tadqiqot natijalari jadidchilik muhitida shakllangan ma’rifiy va yangilanish 

g‘oyalari xotin-qizlarning ijtimoiy faolligi, ta’limga munosabati va kasbiy o‘zini namoyon etishiga sezilarli ta’sir 
ko‘rsatganini anglatadi. Ayol ziyolilarning faoliyati milliy taraqqiyotning faqat siyosiy yoki iqtisodiy omillar bilan 
emas, balki jamiyatning intellektual salohiyati, ta’lim darajasi va xotin-qizlarning ijtimoiy hayotdagi ishtiroki bilan 
ham uzviy bog‘liq ekanini ko‘rsatadi.

Foydalanilgan adabiyotlar ro‘yxati:
1.	 Qosimov B. Milliy uyg‘onish: jasorat, ma’rifat, fidoyilik. – Toshkent: Ma’naviyat, 2002.
2.	 Khalid A. The Politics of Muslim Cultural Reform: Jadidism in Central Asia. – Berkeley: University of California Press, 1998.
3.	 Jamolova D. Turkiston jadidchilik harakatida xotin-qizlarning tutgan o‘rni // Ilmiy axborotnoma. – 2022. – № 2 (132). – 

B. 43–45.
4.	 Yusupova L. U. O‘zbek jadid xotin-qizlarining ibratli qismati biz uchun o‘lmas saboqdir // Modern Science and Research. 

– 2024. – 3-jild, 6-son. – B. 1269–1274.
5.	 Kamp M. The New Woman in Uzbekistan: Islam, Modernity, and Unveiling under Communism. – Seattle: University of 

AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

512

2026-yil, iyul, 7(3)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

